
Hariproktam Kamakhya Kavacham

ಹರಿಪ್ರೋಕ್ತಂ ಕಾಮಾಖ್ಯಾಕವಚಂ

ಓಂ ಶ್ರೀಕಾಮಾಖ್ಯಾಕವಚಸ್ಯರ್ಷಿರ್ಬೃಹಸ್ಪತಿಃ ಸ್ಮೃತಃ .. 45..
ದೇವೀ ಕಾಮೇಶ್ವರೀ ತಸ್ಯ ಅನುಷ್ಟುಪ್ಛಂದ ಇಷ್ಯತೇ .

ವಿನಿಯೋಗಃ ಸರ್ವಸಿದ್ಧೌ ತಂ ಚ ಶೃಣ್ವಂತು ದೇವತಾಃ .. 46..
ಶಿರಃ ಕಾಮೇಶ್ವರೀ ದೇವೀ ಕಾಮಾಖ್ಯಾ ಚಕ್ಷುಷೀ ಮಮ .

ಶಾರದಾ ಕರ್ಣಯುಗಲಂ ತ್ರಿಪುರಾ ವದನಂ ತಥಾ .. 47..

ಕಂಠೇ ಪಾತು ಮಹಾಮಾಯಾ ಹೃದಿ ಕಾಮೇಶ್ವರೀ ಪುನಃ .
ಕಾಮಾಖ್ಯಾ ಜಠರೇ ಪಾತು ಶಾರದಾ ಮಾಂ ತು ನಾಭಿತಃ .. 48..
ತ್ರಿಪುರಾ ಪಾರ್ಶ್ವಯೋಃ ಪಾತು ಮಹಾಮಾಯಾ ತು ಮೇಹನೇ .

ಗುದೇ ಕಾಮೇಶ್ವರೀ ಪಾತು ಕಾಮಾಖ್ಯೋರುದ್ವಯೇ ತು ಮಾಂ .. 49..

ಜಾನುನೋ ಶಾರದಾ ಪಾತು ತ್ರಿಪುರಾ ಪಾತು ಜಂಘಯೋಃ .
ಮಹಾಮಾಯಾ ಪಾದಯುಗೇ ನಿತ್ಯಂ ರಕ್ಷತು ಕಾಮದಾ .. 50..

ಕೇಶೇ ಕೋಟೇಶ್ವರೀ ಪಾತು ನಾಸಾಯಾಂ ಪಾತು ದೀರ್ಘಿಕಾ .

ಭೈರವೀ ದಂತಸಂಘಾತೇ ಮಾತಂಗ್ಯವತು ಚಾಂಗಯೋಃ .. 51..
ಬಾಹ್ವೋರ್ಮಾಂ ಲಲಿತಾ ಪಾತು ಪಾಣ್ಯೋಸ್ತು ವನವಾಸಿನೀ .

ವಿಂಧ್ಯವಾಸಿನ್ಯಂಗುಲಿಷು ಶ್ರೀಕಾಮಾ ನಖಕೋಟಿಷು .. 52..

ರೋಮಕೂಪೇಷು ಸರ್ವೇಷು ಗುಪ್ತಕಮಾ ಸದಾವತು .

ಪಾದಾಂಗುಲೀಃ ಪಾರ್ಷ್ಣಿಭಾಗೇ ಪಾತು ಮಾಂ ಭುವನೇಶ್ವರೀ .. 53..

ಜಿಹ್ವಾಯಾಂ ಪಾತು ಮಾಂ ಸೇತುಃ ಕಃ ಕಂಠಾಭ್ಯಂತರೇಽವತು .

ಲಃ ಪಾತು ಚಾಂತರೇ ವಕ್ಷ ಹಃ ಪಾತು ಜಠರಾಂತರೇ .. 54..

ಸಾಮೀಂದುಃ ಪಾತು ಮಾಂ ವಸ್ತಾವಿಂದುಬಿಂದ್ವಂತರೇಽವತು .

ಅಕಾರಸ್ತ್ವಚಿ ಮಾಂ ಪಾತು ರಕಾರೋಽಸ್ಥಿಷು ಸರ್ವದಾ .. 55..

ಲಕಾರಃ ಸರ್ವನಾಡೀಷು ಈಕಾರಃ ಸರ್ವಸಂಧಿಷು .

ಚಂದ್ರಃ ಸ್ನಾಯುಷು ಮಾಂ ಪಾತು ವಿಂದುಮಜ್ಜಾಸು ಸಂತತಂ .. 56..

ಪೂರ್ವಸ್ಯಾಂ ದಿಶಿ ಚಾಗ್ನೇಯ್ಯಾಂ ದಕ್ಷಿಣೇ ನೈರೃತೇ ತಥಾ .

ವಾರುಣ್ಯಾಂ ಚೈವ ವಾಯವ್ಯಾಂ ಕೌಬೇರೇ ಹರಮಂದಿರೇ .. 57..

ಅಕಾರಾದ್ಯಾಸ್ತು ವೈಷ್ಣವ್ಯಾ ಅಷ್ಟೌ ವರ್ಣಾಸ್ತು ಮಂತ್ರಗಾಃ .

ಪಾಂತು ತಿಷ್ಠಂತು ಸತತಂ ಸಮುದ್ಭವವಿವೃದ್ಧಯೇ .. 58..

ಊರ್ಧ್ವಾಧಃ ಪಾತು ಸತತಂ ಮಾಂ ತು ಸೇತುದ್ವಯಂ ಸದಾ .

ನವಾಕ್ಷರಾಣಿ ಮಂತ್ರೇಷು ಶಾರದಾಮಂತ್ರಗೋಚರೇ .. 59..

ನವಸ್ವರಂ ತು ಮಾಂ ನಿತ್ಯಂ ನಾಸಾದಿಷು ಸಮಂತತಃ .

ನಿತ್ಯಂ ರಕ್ಷತು ಭೂತೇಭ್ಯಃ ಪಿಶಾಚೇಭ್ಯಸ್ತಥೈವ ಚ .

ತತ್ಸೇತೂ ಸತತಂ ಪಾತಾಂ ಕ್ರವ್ಯಾದ್ಭ್ಯೋಮಾನ್ನಿವಾರಕೌ .. 61..

